
2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ
1. Անհրաժեշտությունը
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի մշակումը պայմանավորված է առողջապահության ոլորտում ընթացող բարեփոխումների և իրավական դաշտի ներդաշնակեցմամբ:

2. Ընթացիկ իրավիճակը և խնդիրները
«Աշտարակի բժշկական կենտրոն»-ի տարեկան եկամուտները կազմում են 439, 101.0  հազ. դրամ, որից 396, 101.0 հազ. դրամը տարեկան պետական պատվերը, 43,000.0 հազ. դրամը՝ տարեկան վճարովի ծառայությունները, ունի 262 աշխատողներ (83 բժիշկ, 139 բուժքույր, 33 սանիտար, 7 վարչական և 11 այլ): 

ՀՀ կառավարության համապատասխան որոշման նախագծով նախատեսվում է «Աշտարակի բժշկական կենտրոն»-ի մահճակալների թիվը 70-ից հասցնել 45-ի՝ մանկաբարձագինեկոլոգիական 10, թերապևտիկ, մանկական, ինֆեկցիոն բաժանմունքներ՝ 15, վիրաբուժական 15 մահճակալ, վերակենդանացման բաժանմունք՝ 5:

Նախատեսվում է նաև «Աշտարակի բժշկական կենտրոն» փակ բաժնետիրական ընկերու​թյան գույքի կազմից առանձնացնել N 2 մասնաշենքը և այն ամրացնել Հայաստանի Հանրապետության կառա​վա​րությանն առընթեր պետական գույքի կառավարման վարչությանը:
Օպտիմալացման արդյունքում նախատեսվում է բժշկական կենտրոնի ծառայությունները և բաժանմունքները տեղակայել  N 1 մասնաշենքում, արդյունքում կկրճատվի 85 աշխատակից (բժիշկ 16, բուժքույր 44, սանիտար 15, վարչատնտեսական անձնակազմ 10), կտնտեսվի շուրջ 130 մլն դրամ:

  «Ծաղկահովիտի բժշկական կենտրոն»-ի  տարեկան բյուջեն կազմում է 176,906.9 հազ. դրամ, որից 174, 422.9 հազ. դրամը՝ տարեկան պետական պատվերը, 2,484.0 հազ. դրամը՝ տարեկան վճարովի ծառայությունները, ունի 117 աշխատողներ (13 բժիշկ, 78 բուժքույր, 16 սանիտար, 6 վարչական և 4 այլ):
 ՀՀ կառավարության համապատասխան որոշման նախագծով նախատեսվում է «Ծաղկահովիտի բժշկական կենտրոն»-ը անվանափոխել «Ծաղկահովիտի առողջության կենտրոն»-ի  և մահճակալների թիվը 20-ից հասցնել 7-ի՝ վիրաբուժական բաժանմունք՝ 2, թերապևտիկ և մանկական բաժանմունքներ՝ 3, մանկաբարձագինեկոլոգիական բաժանմունք՝ 2:


Նախատեսվում է նաև «Ծաղկահովիտի առողջության կենտրոն» փակ բաժնետիրական ընկերության հիվանդանոցային ծառայությունները կենտրոնացնել հիմնական մասնաշենքի առաջին հարկում։ Արդյունքում՝ ազատել, «Ծաղկահովիտի առողջության կենտրոն» փակ բաժնետիրական ընկերության գույքի կազմից առանձնացնել և Հայաստանի Հանրապետության կառավարությանն առընթեր պետական գույքի կառավարման վարչությանն ամրացնել ավտոտնակները, կաթսայատունը, ինֆեկցիոն շենքը:

Օպտիմալացման արդյունքում նախատեսվում է կրճատել շուրջ 40 աշխատակցի: Արդյունքում կխնայվի շուրջ 50 մլն դրամ: 
«Ուշիի առողջության առաջնային պահպանման կենտրոն»-ի տարեկան եկամուտները կազմում են 7, 627.4  հազ. դրամ, ունի 6 աշխատակից (1 բժիշկ, 3 բուժքույր,1 կրտսեր բուժաշխատող, 1 հաշվապահ):
ՀՀ կառավարության համապատասխան որոշման նախագծով նախատեսվում է առաջարկել համայնքի ղեկավարին լուծարել «Ուշիի առողջության առաջնային պահպանման կենտրոն»-ը և Ուշի բնակավայրում «Կարբիի առողջության առաջնային պահպանման կենտրոն» համայնքային ոչ առևտրային կազմակերպության կողմից ստեղծել բուժակ-մանկաբարձական կետ:

Արդյունքում 6 աշխատակիցներից կկրճատվի 5-ը և կտնտեսվի շուրջ 4 մլն դրամ:
«Մեծ Պարնիի առողջության կենտրոն»-ի տարեկան եկամուտները կազմում են 101, 184.8  հազ. դրամ, որից 98, 734.8 հազ. դրամը տարեկան պետական պատվերը, 2,450.0 հազ. դրամը՝ տարեկան վճարովի ծառայությունները, ունի 50 աշխատողներ (10 բժիշկ, 30 բուժքույր, 3 սանիտար, 3 վարչական և 4 այլ):
ՀՀ կառավարության համապատասխան որոշման նախագծով նախատեսվում է «Մեծ Պարնիի առողջության կենտրոն» ՊՈԱԿ-ում իրականացնել միայն ամբուլատոր ծառայություն՝ փակելով ընկերության ծննդօգնության 5 մահճակալանոց ստացիոնար մասը և ընդհանուր ստացիոնար 5 մահճակալանոց մասը և «Մեծ Պարնիի առողջության կենտրոն» ՊՈԱԿ-ի ծննդօգնության համար նախատեսված և հիվանդանոցային բազային ծավալները վերաբաշխել «Սպիտակի բժշկական կենտրոն» ՓԲԸ-ին: «Մեծ Պարնիի առողջության կենտրոն» ՊՈԱԿ-ը կմատուցի միայն պոլիկնինիկական ծառայություններ:

Արդյունքում կկրճատվի շուրջ 12 աշխատակից (բուժքույր 8, սանիտար 3, քույր-տնտեսուհի 1) և կտնտեսվի շուրջ 14 մլն դրամ:

Առավել որակյալ և մատչելի բուժսպասարկում ապահովելու համար ուսումնասիրվել է «Աշտարակի բժշկական կենտրոն», «Ծաղկահովիտի բժշկական կենտրոն» ՓԲԸ-ների, «Ուշիի առողջության առաջնային պահպանման կենտրոն» ՀՈԱԿ-ի և «Մեծ Պարնիի առողջության կենտրոն» ՊՈԱԿ-ի գործունեությունը: Ուսումնասիրությունից պարզվել է, որ «Աշտարակի բժշկական կենտրոն» և  «Ծաղկահովիտի բժշկական կենտրոն» ՓԲԸ-ների ստացիոնար բաժանմունքները թերծանրաբեռնված են, «Ուշիի առողջության առաջնային պահպանման կենտրոն» ՀՈԱԿ-ում նվազել է կցագրված բնակչության թիվը, իսկ «Մեծ Պարնիի առողջության կենտրոն» ՊՈԱԿ-ի մանկաբարձագինեկոլոգիական և ընդհանուր ստացիոնար բաժանմունքները թերծանրաբեռնված են և արդիական է դարձել այդ բաժանմունքների հետագա գործունեության նպատակահարմարության խնդիրը:
Օպտիմալացման գործընթացի արդյունքում աշխատանքից կազատվի շուրջ 140 աշխատակից և կտնտեսվի շուրջ 200 մլն դրամ, ինչպես նաև կբարելավվի առողջապահական կազմակերպությունների ֆինանսական վիճակը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակել է ՀՀ տարածքային կառավարման և զարգացման նախարարության կողմից:
4. Ակնկալվող արդյունքը
Իրավական ակտի ընդունումը հնարավորություն կտա առողջապահական ընկերություններում ապահովել առողջապահական և ֆինանսատնտեսական ցուցանիշների բարելավում, տարածքի ազգաբնակչությանը մատուցվող բժշկական օգնության և սպասարկման ծառայությունների որակի բարձրացում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ընդունման անհրաժեշտություն չի առաջանա:

